Diskursu Sua Exelénsia Prezidenti Parlamentu Nasional
Iha Serimodnia Lansamentu Livru “A Consulta Popular de
30 de Agosto de 2019”

Dili, 10 Dezembru 2019

Exmo. Senhor Ex-Presidente da Republica, Dr. José Ramos Horta,

Exma. Senhora Vice-Presidente no Exmo. Senhor Vice-Presidente do
Parlamento Nacional,

Exmas. Senhoras Secretaria no Vice-Secretarias da Mesa do
Parlamento Nacional,

Exmas. Senhoras Deputadas e Senhores Deputados,
Distinto Bainaka sira,

Senhora no Senhor sira,

Iha Tinan ne’e ita celebra Referendo (ka Consulta Popular) 30 de
agosto de 1999 no Missao INTERFET nia aniversario ba dala
ruanulu.



Ilha dia 30 de agosto foin daudaun ne’e ita laran-ksolok hodi
comemora iha Parlamento Nacional loron histérico 30 de agosto de
1999, iha Sessao Solene ne’ebé hetan participacdao hussi Presidente
da Assembleia da Republica de Portugal, Dr. Eduardo Ferro
Rodrigues, no mos hussi Ian Martin, Representante Especial
Secretario-Geral Nacoes Unidas nian.

ITha loron ohin ne’e, Loron Internacional Direitos Humanos nian, ita
taka ciclo celebracbes ne’e ho lancamento ba compilacao
testemunhos kona-ba loron ne’ebé Povo Timor-Leste muda diregao
iha ninia dalan.

No loron ne’e adequado duni atu temi no f6 homenagem ba memoria
hussi sira ne’ebé uluk luta ba Povo Timor nia direito elementar no
fundamental sira. Direito sira ne’ebé universal, direito Povo sira
hotu nian no direito sira cidadao hotu-hotu nian, direito ba paz, ba
liberdade, ba dignidade humana.

Iha loron ohin Parlamento Nacional mos f6 homenagem ba Max
Stahl, Belun Timor-Leste nian kleur ona, ne’ebé iha dadeer ne’e
Parlamento Nacional f6 nacionalidade Timor-Leste ba nia tanba
serbissu importante no relevante tebes ne’ebé nia halo ba ita-nia
nacao.



Ami sente honra tanba, liuhossi ato ida-ne’e, reconhece no agradece
Max Stahl nia aten-barani no ninia apoio importante tebetebes ba
causa Povo Timor-Leste nian iha luta ba liberdade.

Max Stahl ne’e jornalista, hanessan Ita-Boot sira hatene. Tanba ninia
acdo, Massacre de Santa Cruz regista no imagem hussi atrocidade
sira-ne’ebé hala’o iha ne’e sai namkari iha mundo, no f6 hatene
kona-ba realidade terus no injustica ne’ebé Timoroan sira enfrenta
hussi ocupante estrangeiro sira-nia liman.

Max Stahl moés inclui nu’udar sassin-na’in ida iha livro ne’ebé ami
apresenta iha loron ne’e.

Ba nia, no moés ba jornalista no reporter barak ne’ebé fé-sai
informacdao no la hussik mundo haluha causa Povo Timor-Leste
nian, ba Anténio Sampaio - ne’ebé marca presenca iha ne’e -, ne’ebé
Lusa nia jornalista ida que més acompanha ita-nia luta, ha'u hato’o
ha'u-nia obrigado barak. Obrigado tanba Ita-Boot sira colabora ho
Parlamento Nacional iha projeto ne’e, no obrigado ba Ita-Boot sira
nia apoio ba Timor-Leste.

Ha'u hato’o mds obrigado ba ema hotu-hotu ne’ebé aceita ami-nia
convite no fahe sira-nia sassin kona-ba processo ne’ebé alcanca
ninia ponto aas liu iha dia 30 de agosto de 1999.



Ba Dr. José Ramos Horta, ba Senhora Deputada Maria da Rosa
Camara “Bi-Soy” no ba Ex-Deputado Engenheiro Estanislau da Silva,
ha'u agradece Ita-Boot sira nia disponibilidade hodi mai iha ne’e iha
lokraik ida-ne’e no tanba Ita-Boot sira partilha histdria balu ba ami.

Ba bainaka sira hotu ne’ebé presente iha ne’e no mos ba sira ne’ebé
la biban atu marca presenca, ha'u agradece moés sira-nia apoio ba
iniciativa ne’e.

Sira fahe sira-nia memoria pessoal rassik, hodi ajuda Parlamento
Nacional atu preserva memdria no harii Timor-Leste nia Histéria.
Ne’e honra ida ba ami.

Senhora no Senhor sira,

Ita-nia pais nia Historia foin daudaun ne’e merece duni atu haktuir,
tem que hakerek, atu geracao sira aban-bainrua hatene no honra
sira-nia abut. No privilégio boot ida bainhira ita bele rona Historia
ne’e hussi interveniente rassik, hussi sira-ne’ebé hassoru obstaculo
sussar oioin, hussi sira-ne’ebé sai testemunha ba laran-ksolok
vitdria nian.

Tanba ne’e hahalok ida ne’ebé rohan-laek, no tanba sei iha buat
barak ne’ebé ita tem que regista, ami hahu ona prepara celebracao
ba Constituicdo Republica Democratica de Timor-Leste nia



aniversario ba dala ruanulu, no assume nu'udar compromisso
concretizacao ba mehi antigo ida: maka transcrigao no publicagao ba
trabalhos Assembleia Constituinte nian.

No, tanba uluk ha'u més simu knaar no honra hodi hola parte iha
Assembleia Constituinte, ha'u laran-ksolok liutan hodi, liutiha tinan
ruanulu, haree projeto ne’e 1a’o ba oin.

(Pausa)

Senhora no Senhor sira,

Tinan ruanulu liuba ita muda ita-nia Historia nia dalan. Ho
esperanca maka’as, ita la’o tuir dalan dame no desenvolvimento
nian. Tha 20 de maio de 2002, ita haree ita-nia independéncia ikusliu
consegue restaura ona, no desde momento ne’eba ita serbissu ba ita-
nia nacao nia desenvolvimento.

Ita halibur malu iha ne’e atu halo lancamento ba livro ida-ne’ebé
nu’'udar homenagem ba aten-barani, ba laran-metin, ba sacrificio
hussi Timoroan sira-ne’ebé luta atu halo dia 30 de agosto de 1999
sai possivel.



Nu’'udar homenagem mos ba Belun no Maun-Alin sira hussi nacao
seluk-seluk ne’ebé defende Povo Timor nia direito ba
autodeterminacao no haka’as an atu halo mundo rona ita-nia lian.

Nu’'udar homenagem ba memoria hussi matebian sira ne’ebé fila ba
Maromak nia Kadunan molok dia 30 de agosto, maibé ita sente sira
iha ita-nia sorin iha momento ne’ebé ita tau voto liberdade nian iha
urna.

Nu'udar homenagem ba sira hotu ne’ebé terus iha inimigo nia liman
no hetan opressao no tortura ba ita atu bele sai livre iha loron ne’e,
ba ita atu bele hala’o ita-nia moris iha dame nia laran.

Agora sai ita-nia knaar, no més geracao futura sira-nia knaar, atu
honra heranca ne’ebé ita simu hussi sira, no atu continua missao
hodi harii ita-nia Estado no hala’o desenvolvimento ba ita-nia pais.

Viva Povo Timoroan!
Viva Timor-Leste!

Obrigado barak.



